АНАТАЦЫЯ

ДА РАСПРАЦОЎКІ КРАЯЗНАЎЧАГА ЗАНЯТКА ДЛЯ 5 КЛАСА    ФАКУЛЬТАТЫЎНАГА КУРСА “ПОЛАЦКАЗНАЎСТВА”
ПА ТЭМЕ “АСВЕТНІЦКАЯ ДЗЕЙНАСЦЬ ФРАНЦЫСКА СКАРЫНЫ”

  У горадзе Полацку другі год вядзецца выкладанне факультатыўнага курса “Полацказнаўства”. Праграма з’яўляецца эксперыментальнай і абапіраецца на ранейшыя веды, якія атрымалі вучні па курсе “Мая Радзіма – Беларусь”, гісторыі, геаграфіі, беларускай і рускай літаратурах. Набытыя веды на факультатыўным курсе павінны ўнесці значны ўклад у фарміраванне асобы навучэнца, абуджае гонар за сваю малую радзіму, выхоўвае любоў да роднага краю і пачуццё адказнасці за лёс свайго краю. Праграма “Полацказнаўства” мае вялікую пазнавальную каштоўнасць, служыць асновай культурнага і маральнага ўдасканальвання , дапамагае грамадзянскаму станаўленню малодшага пакалення.
У 5 – 6  класах па гісторыі Беларусі вывучаецца перыяд ад старажытнасці да 15 стагоддзя, што дазваляе сінхранізаваць найбольш цікавы і значны перыяд развіцця Полацка з гэтым курсам. Для 5 класаў прапанавана праграма “Славутыя імёны і памятныя мясціны Полацка”, якая прызвана абудзіць гонар за свой горад, за людзей якія жылі і жывуць у ім зараз.
Я, як настаўнік,  які неабыякава ставіцца  да гісторыі  своёй малой радзімы, з зацікаўленасцю і інтузіязмам пачала працаваць па гэтым курсе. Шмат  тэм зацікавілі мяне, але жаданне паказаць вучням, якія жывуць у Полацку і амаль  кожны дзень бачуць помнік Ф. Скарыны, а пра яго ведаюць няшмат, і падштурхнула мяне да распацоўкі данага занятку. У межах гэтага курса на тэму “Славутыя землякі: Францыск Скарына” адводзіцца 2 гадзіны. 
 Асноўныя мэты  занятку рэалізуюцца праз рашэнне наступных  задач:
· паказаць вучням, у чым заключалася сутнасць і значэнне асветніцкай дзейнасці Ф. Скарыны, раскрыць вялікую гуманістычную ролю яго намаганняў, накіраваных на служэнне свайму народу, сваёй Радзіме;

· спрыяць фарміраванню ў вучняў навыкаў працы з дакументамі, мастацкай літаратурай, ілюстрацыямі, развіваць аналітычныя здольнасці пяцікласнікаў; 
· на яркім прыкладзе служэння свайму народу выхоўваць у вучняў высокія маральныя якасці і пачуцці асабістага грамадзянскага абавязку перад сваёй Радзімай і яе народам;
· праз практычную работу фарміраваць павагу да цяжкай працы пры вырабе кнігі.
Занятак пабудаваны на падставе разнастайнай працы вучняў з тэкстамі, фотаздымкамі, відэафільмам і прэзентацыямі. Такі выбар абумоўлены ўзроставымі асаблівасцямі вучняў 5-х класаў 12-гадовага навучання, калі вучням цяжка доўгі час трымаць увагу і займацца адным відам дзейнасці, а таксама   і маёй ўпэўненасцю ў тым, што неабходна выкарыстоўваць новыя тэхналогіі на  ўроках і занятках з мэтай падтрымкі цікавасці да матэрыялу ўрока.

Калі няма магчымасці выкарыстоўваць тэхнічныя сродкі, я прапаную настаўнікам фотаздымкі (дадатак 2) замест презентацыі “Францыск Скарына”, якая выкарыстоўваецца напрыканцы ўрока, і выкарыстанне гравюр Скарыны, якія можна знайсці ў любой бібліятэцы для вызначэння асаблівасцей выданняў асветніка, замест презентацыі “Асаблівасці выданняў Ф. Скарыны”. Усе прадстаўленныя презентацыі былі зроблены мною самастойна, з дапамогай інфармацыйнага асяроддзя Power Point.
Тэарэтычныя матэрыялы, падабраныя для занятку,  павінны прыцягнуць увагу да асобы Ф. Скарыны, яго выдатных здольнасцей і намаганняў на шляху асветніцтва на беларускіх землях, сістэмы адукацыі таго часу. Таму  былі падабраны тэксты для практычнай працы такім чынам, каб зацікавіць вучняў і праз пошук адказаў на пытанні да тэкстаў стварыць умовы для набыцця новых карысных ведаў не толькі пра жыццё і дзейнасць асветніка, але і пра сістэму адукацыі сярэднявечча.
 Прыклады тэкстаў прадстаўлены ў распацоўцы, але для вучняў яны павінны быць размешчаны кожны на асобнай старонцы і без першай літары ( прыклад выніковага выгляду такой старонцы можна знайсці ў дадатку 3). А практычная праца  на занятку павінна зацікавіць цяжкай працай ў друкарні і яе працаёмкасцю, выклікаць павагу да працы ўвогуле.
Для практычнай работы таксама  неабходна падрыхтаваць картонныя буквіцы. Гэта можна зрабіць з вучнямі на папярэдніх занятках або на ўроках працы. На картонных прамавугольніках (памеры 5 × 10 см.) паверх, з таго ж картону, робіцца аплікацыя літары і дэталяў упрыгожванняў, можна для ўзору выкарыстаць афармленне буквіц Ф. Скарыны з выдання (“Францыск Скарына. Энцыклапедычны слоўнік”). Самі нарыхтоўкі неабходна пакласці пад прэс на некаторы час да поўнага высыхання.

 прыклад адбітка літары – буквіцы
Таксама матэрыял распрацоўкі магчыма выкарыстаць у курсе “Гісторыя Беларусі”  ў 7 класе 12-гадовай школы па тэме “Вялікі пачынальнік”. Магчыма змяніць некаторыя прыёмы працы. Напрыклад, з тэкстамі магчыма выкарыстанне прыёму “Инсерт”  тэхналогіі крытычнага мыслення ( больш падрабязна гэты прыём апісаны  Заир – Бек С. И. Развитие критического мышления на уроке: Пособие для учителя/ С. И. Замр – Бек, И. В. Муштавинская.- М.: Просвещение, 2004. с.31).
Праведзены занятак з вучнямі 5 “А” класа  УА “Полацкая дзяржаўная гімназія №1” паказаў зацікавленасць выбранай формай, асабліва   захапіў працэс практычнай працы з буквіцай. Таксама  спадабаліся і  фізкультхвілінкі, якія былі складзены  вучаніцамі 8 класа  Аблажэвіч Вольгай і Думпа Наталляй спецыяльна для гэтага ўрока.
 Акрамя гэтага рэфлексія паказала , што з 21 вучня на ўроку сябе адчувалі як “пчолкі” – 7 чалавек, натхнёнымі – 5 чалавек, спакой адчулі 6 чалавек і 3 чалавекі не заўважылі, як пайшоў час. 
Курс “Полацказнаўства” факультатыўны і таму адзнакі  па ім не выстаўляюцца, але галоўнае – гэта задавальненне вучнямі сваёй працай падчас заняткаў і тее натхненне, якое палучылі ўсе ўдзельнікі працэсу ( і вучні і настаўнік)  і тое, што Францыск Скарына для цяпер для іх не толькі першадрукар, але і  выдатны палачанін якім яны з упэўненасць могут ганарыцца і ведаюць чаму . 

 Занятак факультатыўнага курса “Полацказнаўства”

ТЭМА:  Славутыя землякі – Францыск Скарына
              Асветніцкая дзейнасць Францыска Скарыны



КЛАС:  5 клас ( 12-гадовы тэрмін навучання), базавы ўзровень МЕСЦА ЎРОКА Ў МЕЖАХ ПРАГРАМЫ,ТЭМЫ:   тэма 5, урок праводзіцца пасля вывучэння на працягу двух гадзін тэмы “Еўфрасіння Поацкая”, адводіцца 2 гадзіны
МЭТА ўрока:
 Пазнаёміць вучняў з асветніцкай дзейнасцю Францыска Скарыны, праз яго жыццёвы шлях - з сістэмай адукацыі ў сярэднявеччы.
ЗАДАЧЫ:
А) АДУКАЦЫЙНАЯ:

СТВАРЫЦЬ ЎМОВЫ ДЛЯ
· развіцця рэфлексіўных уменняў: разумець свой стан; ацэньваць сябе як суб’ект дзейнасці;

· засваення вучнямі сутнасці і значэння асветніцкай дзейнасці
          Ф. Скарыны, вялікай гуманістычнай ролі яго намаганняў, накіраваных на    

          служэнне свайму народу, сваёй Радзіме;
Б) РАЗВІВАЮЧАЯ:

СПРЫЯЦЬ РАЗВІЦЦЮ
· творчых уменняў вучняў;

· навыкаў працы з дакументамі, мастацкай літаратурай, ілюстрацыямі; 

· аналітычных здольнасцей пяцікласнікаў;
·  праз практычную работу фарміраваць павагу да цяжкай працы пры вырабе кнігі;
В) ВЫХАВАЎЧАЯ: 
· СТВАРЫЦЬ УМОВЫ, неабходныя для развіцця патрыятызму, на яркім прыкладзе  служэння Ф. Скарыны свайму народу выхоўваць у вучняў высокія маральныя якасці і пачуццё асабістага грамадзянскага абавязку перад сваёй Радзімай і яе народам;
· праз практычную работу фарміраваць павагу да цяжкай працы пры вырабе кнігі.

АБСТАЛЯВАННЕ:
1. Відэафільм “ Асветнікі” ( урывак пра Ф. Скарыну);

2. Фотаздымкі ( або  прэзентацыя “Францыск Скарына” і “Асаблівасці выданняў 

3. Ф. Скарыны”);

4. Тэлевізар;
5. Відэамагнітафон;

6. Камп’ютэр;

7. Падрыхтаваныя тэксты для практычнай работы;

8. Гуаш, пэндзлі;

9. “Буквіцы” ( падрыхтаваныя на картоне літары: 3 літары П, па адной Г, С, К, У, Д, М);
10. Фотаздымкі з дадаткаў.
11. Павольная музыка ( пажадана “Полацкі сшытак”).

Тэхналагічная карта

	Этапы ўрока
	Часавыя межы
	Дзейнасць настаўніка
	Дзейнасць вучняў
	Формы, метады, прыёмы навучання
	Прагназуемыя вынікі
	Абсталяванне

	1.Арганізацый момант


	2

	Стварэнне рабочай настроенасці вучняў на ўрок
	Уключаюцца ў работу разам з настаўнікам
	Слова настаўніка
	Уменне хутка ўключацца ў патрэбны від дзейнасці. Стварэнне агульнага эмацыянальнага фону ўрока
	

	2. Матывацыя


	3
	Уздзеянне на пачуцці дзяцей. Выкарыстанне эфекту нечаканасці.

Штуршок да творчай работы
	Захапляюцца работай на ўроку. Аналізуюць асабістыя пачуцці.  “Уваходзяць” ў тэму ўрока
	Слова настаўніка.
Франтальная работа
	Уменне тлумачыць прытчы, бачыць потаемны сэнс
	Прытча

	3. Знаёмства з новым матэрыялам

	7
	Арганізацыя прагляду відэафільма.
	Глядзяць відэафільм. Набываюць веды. Па – магчымасці могуць рабіць запісы ў сшытках
	Франтальная работа. 

Наглядны метад. Прагляд відэафільма
	Уменне дабываць інфармацыю з непісьменных крыніц. Рабіць скарочаныя запісы
	Відэафільм “Асветнікі”

	4. Стварэнне праблемнай
сітуацыі 

( разрыў ведаў)
	10

	Пастаноўка

праблемнага пытання, адказ на якое патрабуе аналізу твора і садзейнічае разуменню  ідэі літаратурнага твора. Выразнае чытанне верша. Тлумачэнне незразумелых слоў. 
	Працуюць з творам: слухаюць настаўніка,

Аналізуюць, робяць вывады
	Франтальная работа. Праблемны.
	Уменне асэньсоўваць неадпаведнасць новых ведаў старым. Прыходзіць да выніку, што для разумення сэнсу літаратурнага твора, ведаў, якія маюцца, недастаткова
	Надрукаваны на асобных лістах верш. Запісанныя на дошцы складаныя словы с тлумачэннямі

	5.Набыццё новых ведаў
	7

	Арганізацыя прагляду прэзентацыі. Агучванне асаблівасцей выданняў. Акцэнтаванне увагі на новаўвядзеннях.
Задае пытанні
	Слухаюць настаўніка. Адказваюць на пастаўленныя пытанні 
	Франтальная.

Гутарка.
Праца з камп.

прэзентацыяй


	Пашырэнне ведаў аб асветніцкай дзейнасці 
Ф. Скарыны і яго выданняў
	Прэзентацыя “Асаблівасці выданняў 

Ф. Скарыны”

	6. Фізкульт-хвілінка

	3
	Дае адпачынак вучням. Змяняе від дзейнасці
	Выконваюць прапанаваныя фізічныя 
	Франтальная.
	Адпачынак.
	

	7. Замацаванне ведаў

	10
	Ставіць задачы. Дае інструктаж па арганізацыі вучнёўскай  практычнай дзейнасці. Арганізуе дзейнасць вучняў. Імітацыя дзейнасці старажытнага друкара. Зацікаўленне вучняў замацаваць набытыя веды
	Працуюць з тэкстамі і буквіцамі. Вызначаюць неабходную для іх тэксту літару – буквіцу і робяць аббітак
	 Франтальная.Парная  або індывідуальная работа. ( па выбары вучняў).
Наглядны метад.

Практыкум.
	Замацаванне ведаў аб некаторых асаблівасцях выданняў Ф. Скарыны 
(аббітках літар, упрыгожваннях)
	Тэксты, буквіцы, пензлі, фарбы. Павольная музыка.

	8. Прамежкавае абагульненне

	3

	Арганізацыя дзейнасці вучняў. Пастаноўка праблемнага пытання.
	Суадносяць былыя, набытыя ведаў з новай інфармацыяй. Інфармацыйнае падагульненне
	Франтальная
	Пашырэнне кругагляду, сферы ведаў
	

	
	
	ПЕРАПЫНАК.

Другі ўрок
	

	1. Матывацыя. Праблемнае пытанне
	2
	Уздзеянне на пачуцці дзяцей. Выкарыстанне эфекту нечаканасці.

Штуршок да новага этапу творчай работы
	Захапляюцца работай на другім этапе ўроку. Аналізуюць асабістыя пачуцці
	Слова настаўніка.

Франтальная работа
	Уменне адказваць на нечаканыя пытанні, выказваць асабістыя думкі
	

	2. Знаёмства з новым матэрыялам

 Фізкульт-хвілінка для вачэй 
	20 +

10
3
	Арганізацый момант. Інструктаж. Кансультацыя па праце з тэкстамі. Арганізацыя групавой 

( індывідуальнай, парнай) працы па выбары вучняў
	Чытаюць тэксты.
 Аналізуюць змест. 
Шукаюць адказы. Рыхтуюцца да  адказаў на пытанні настаўніка
	Групавая 

(індывідуаль-ная ці парная)
	Уменне вылучаць галоўнае. Фармуляваць адказы на пытанні. Уменне працаваць індывідуальна, у пары, групе
	Тэксты. Музыка.

	3. Выніковае падагульненне
	7
	Арганізацыя прагляду прэзентацыі і прцэсу агучвання подпісаў да слайдаў
	Фармулююць

подпісы да слайдаў на падставе атрыманых на ўроку ведаў
	Індывідуаль-ная і франтальная. Пошуковы.
Прагляд камп. прэзентацыі
	Развіццё ўменняў прымяняць на практыцы атрыманыя веды, фармуляваць  і выказваць свае думкі
	Прэзентацыя “Францыск Скарына” ( або фотаздымкі з дадатка 3)

	9. Рэфлексія


	4


	Дапамога ў асэнсаванні інфармацыі ўрока, псіхалагічнага стану
	Суадносяць сваі пачуцці з 
прапанаванымі графічнымі знакамі.

Самааналізуюцьдзейнасці на ўроку, псіхалагічны стан
	Індывідуаль-ная, франтальная работа. 
Слова настаўніка
	Развіццё ўменняў аналізаваць свой псіхалагічны стан і дзейнасць на ўроку
	Рэфлекіўныя канверты 

( дадатак 4)


ПЛАН:
1-ая гадзіна

1. Арганізацыйны момант 2 хв.

2. Матывацыя ( прытча)  3 хв;
3. Знаёмства з новым матэрыялам (Відэафільм ( або гутарка пра Ф. Скарыну) 7 хв;
4.  Стварэнне праблемнай сітуацыі (Разрыў ведаў. Праца з вершам “Кантрабанда”.) 10 хв;

5.  Набыццё новых ведаў (Праца з прэзентацыяй “Асаблівасці выдавецкай дзейнасці Ф. Скарыны”) 7 хв.
6. Фізкультхвілінка.  3 хв.;

7.  Замацаванне ведаў ( Практычная работа “У друкарні”.) 10 хв; 

8. Прамежкавае абагульненне. 3 хв.
2-ая гадзіна

1. Матывацыя. 2 хв.
2. Праца з тэкстамі па наступным плане: 20 хв. +10 хв.
тэкст 1. “У слаўным горадзе Полацку”.
тэкст 2. “У Кракаўскім універсітэце”.
тэкст 3. “У Падуі”.
тэкст 4. “У Празе Чэшскай”.
тэкст 5. “Скарына на Градчанах”.
тэкст 6. “Прыбыццё Скарыны ў Падую”.
3. ФІЗКУЛЬТХВІЛІНКА ( для вачэй) 3 хв;

 тэкст 7. “Уяўленні пра беларусаў за мяжой”.
 тэкст 8. “Перад экзаменам”.
 тэкст 9. “Адносіны Скарыны да лекарскіх навук”.
4. Выніковае падагульненне ( Праца з прэзентацыяй ( або фотаздымкамі і рэпрадукцыямі ( гл. Дадатак 3))  7 хв.
5. Рэфлексія. 3 хв.
Першы ўрок
1. Уводнае слова настаўніка.
Я хачу загадаць вам загадку:

· Гэты чалавека ганарыўся тым, што ён родам з Полацка; 

· Яго памяць ушанавана ў горадзе ў помніку і назве вуліцы;

· У яго гонар  у год 500-га юбілею быў адчынены музей, які мае бібліятэку.

Хто гэта? 

Правільна, Францыск Скарына.

А адкуль вы даведаліся пра яго? ( адказваюць)
 2.Матывацыя.
Калі я была маленькай, мне падарылі карцінку-мазаіку. Ведаеце, такую, якая складаецца з розных кавалачкаў. 

Але, высыпаўшы яе, я разгубілася. Перада мной было так многа маленькіх кавалачкаў, што мне было зусім незразумела, з чаго пачаць. Нехта дапамог мне выявіць сакрэт. Я навучылася браць адзін кавалачак, дапаўняць яго іншым патрэбным, пакуль некалькі маленькіх не ўтваралі адзін большы. Затым я навучылася складаць некалькі вялікіх кавалкаў ў адзін яшчэ большы, і так да таго часу, пакуль не атрымліваўся ўвесь малюнак.

Таму я разумею, калі вы зараз, можа, адчуеце сябе не зусім упэўненымі.  Я хачу дапамагчы вам скласці ўсе маленькія кавалачкі вашых ведаў ў вялікія, пакуль не атрымаецца ўся карціна.
Так, вы ведаеце пра Скарыну нямала, але я хачу, каб пасля сённяшняга ўрока вы ведалі пра яго болей і больш ганарыліся нашым славутым земляком.

А спачатку я прапаную вам прагледзець відэафільм, пасля чаго  мы паспрабуем вызначыць новыя факты з жыцця  Ф. Скарыны. 

3.  Знаёмства з новым матэрыялам ( Прагляд відэафільма.)
 ( відэафільм “Спадчына Беларусі. Асветнікі” )

 АБО гутарка пра Ф. Скарыну ( матэрыялы для гутаркі гл. Дадатак 1).
(Вызначаецца тое, што ён быў не толькі першадрукаром, але і асветнікам, філосафам, гуманістам, мастаком, доктарам медыцыны і  г.д.)
4. Стварэнне праблемнай сітуацыі. ( Разрыў ведаў).
А вось Янка Сіпакоў называе Ф. Скарыну кантрабандыстам у сваёй баладзе “Кантрабанда”. А каго мы называем кантрабандыстамі? ( вучні выказваюць меркаванні). Вы, напэўна,  думаеце, прычым тут Скарына і кантрабанда? Дык зараз мы разбяромся. Перад вамі верш-балада. Прачытайце яго і адкажыце на пытанне: якая сувязь паміж кантрабандыстамі і Ф. Скарынай?
 (   На кожнай парце тэкст верша. Настаўнік звяртае ўвагу на незразумелыя словы. Верш чытае настаўнік, а вучні сочаць па тэксце для больш спрыяльнага засваення. Пасля гэтага вучні выказваюць свае меркаванні).
 ( на дошцы запісаны словы з тлумачэннямі:
Бомы - званочкі
Рыплівую – скрыпучую
Брычка - павозка
Дзёгаць – змазачны матэрыял для колаў
Швэнды – падарожныя, якія не маюць пэўнай мэты
Бэсцяць – зневажаюць ( русск. Ругают)
Паспаліты – просты
Пэвен –будзь упэўнены
Непрыдатны –непрыстасаваны
Фурман – перавозчык ( русск. Извозчик)
З форсам -  з шыкам
Галадранцы –беднякі
Янка Сіпакоў
КАНТРАБАНДА

Беларуская балада. ХVІ стагоддзе

Стаміліся белыя коні і цёмнымі сталі ад поту,
Стаміліся бомы звінець пад дугою —
Матляліся ўжо неахвотна,
Ахрыпла іх песня — яна наглыталася пылу
І ўжо задыхалася ўся,
Калі варта рыплівую брычку спыніла,
Дзе кожнае кола візгліва жаданага дзёгцю прасіла...
—Гэй, што ты вязеш праз граніцу? — 

Чужая злавалася мова,
Пыталася варта сурова,
Шукала упарта ахова,
Шукала яна кантрабанду
У брычцы, як позняя восень, парожняй, 
Не верыла,
Што праз граніцу парожнімі ездзіць можна.
- Дык што ты вязеш?
- Вы ж бачыце самі — нічога.
- А можа, схаваў што?
- Навошта? Пабойцеся бога — 

Вы бачыце ўсё, што са мною...
- Ясна адно, — галадранцы! 

Ездзяць тут розныя швэнды, —   
ахова ўжо стала злавацца. —
А можа, ты кнігі вязеш? Бо з Прагі тут нейкі Скарына 

Кнігі злаўчыўся вазіць на радзіму, якую чамусьці пакінуў.
- Кнігі?
Ад іх только зло...
Бэсцяць кнігі наш люд паспаліты...
- I ты супраць кніг, падарожны?!

Які малайчына, глядзі ты!
А ведаеш, думаю я, што прыйдзе часіна такая:

Нам скажуць Скарыну таго затрымаць,

I мы, будзь ты пэвен, яго затрымаем!

I кнігі тады мы яго 

Папалім усюды ў краіне...
—Чакайце, а кнігі ж святыя, пра бога.
 Дык як жа паліць іх?..
—Павінен
Сказаць я табе, чалавеча,
Што ты — кацянятка сляпое:
Можна паліць і святое, калі нам загад ёсць на тое.
Ты знаеш, і бога самога
Мы можам паслаць на спаленне,
Калі непрыдатным ён стане
Для нашага раптам малення...
Я веру, Скарыну таксама,
Касцёр наш падсобіць на неба —
Асудзяць яго на спаленне нашчадкі...
—Так яму, неслуху, й трэба!
—Ну, едзь, падарожны...
Чакай, а хто там сядзіць у фурманцы?
—Гэта ж фурман мой.
—Бач, з форсам катаюцца нават такія,
як ты, — галадранцы!
Ну, едзь — не мазоль нам вачэй...

Весялей зацілімкалі бомы,
Яны адпачылі крыху —
Дзе падзелася пыльная стома!
Спяшаўся дадому Скарына (а гэта быў ён — вы
пазналі?),
Коней сцябалі абое —
I «пан», і «фурман» коней гналі.
Глядзеў на «фурмана» з усмешкай Скарына —
Усё-ткі правёз кантрабанду ён з богам!
Бо гэты «фурман» — быў найлепшы друкар,
Украдзены ў караля самога.
Ехаў Скарына Францыск друкаваць свае кнігі дома.
Цілімкалі
Весела
Бомы...
Робіцца вывад аб тым, што ў той час займацца выдавецкай дзейнасцю і пісаць прадмовы да Бібліі на старабеларускай мове, робячы яе больш зразумелай для простага люду, было справай забароненай і нават небяспечнай. Царкве былі непатрэбны адукаваныя людзі, якія самі маглі патлумачыць Біблію.
 5. Набыццё новых ведаў.
Я хачу вам паказаць як выглядалі кнігі Скарыны, і мы ўбачым асаблівасці шрыфту, упрыгожвання і нават таямнічыя знакі. 

( прапануецца паказаць прэзентацыю або асобныя старонкі выданняў Ф. Скарыны, звяртаючы ўвагу на першыя літары, кропкі ў канцы сказаў, тлумачэнні слоў на палях 
( боцях), прадмовы і пасляслоўі, гравюры.)

- Такім чынам, з якімі асаблівасцямі выданняў Скарыны вы зараз пазнаёміліся?

(Вучні адказваюць, настаўнік пры неабходнасці ўносіць карэктывы).

6. ФІЗКУЛЬТХВІЛІНКА 
Каб перайсці на наступнага этапу нашай працы, неабходна спецыяльная фізічная падрыхтоўка. Вось мы гэтым зараз і зоймемся.

Я прапаную вам спецыяльную фізкультхвілінку вучняў друкарні.
Типографский ученик

Делать быстро всё привык. ( встать из-за парты)

До того, как приступить,

Начинаю руки мыть. ( круговые движения кистями рук, растирание пальцев)

Кнопки сильно нажимаю

И станок уже включаю. ( пружинящие надавливания)

Чтоб машину запустить,

Ручки надо покрутить. ( вращательные движения в локтевом суставе)

Для газет бумагу ставлю –

Листы огромные расправлю. ( широкие круговые движения руками)

На носочках я стою

И с полки шрифты достаю. ( потягивания)

Очень трудно их достать!

Лучше просто поскакать.( подскоки)

Что упало? Не пойму!

Но скорее подниму. ( наклоны, приседания)

Посмотрю вокруг привычно: ( повороты головы)

Всё готово, всё отлично! ( повороты туловища)

Я перчатки надеваю, (растирание каждого пальца)

Стоя мастера встречаю. ( сесть за парту)

 Дзякуй! Мне вельмі спадабалася, як вы падрыхтаваліся да работы.
7. Замацаванне новых ведаў (Практычная праца “У друкарні”).
А зараз мы паспрабуем з вамі папрацаваць майстрамі ў друкарні. Перад вамі - лісты з тэкстамі, яны нам патрэбны будуць на наступным уроку. Але на іх няма першай літары. Мы ведаем, што пачатковыя літары рабілі большымі па памерах і ўпрыгожанымі. Вам неабходна зараз знайсці патрэбную літару і зрабіць з яе адбітак на паперы, такім чынам мы атрымаем старонку, якая нагадвае нам кнігі 
Ф. Скарыны.
8. Прамежкавы вынік 
Прапануецца ўспомніць усё тое, аб чым ішла гаворка, звяртаецца ўвага на асноўныя дасягненні Ф. Скарыны.

ПЕРАПЫНАК

Другі ўрок
1.Матывацыя. Праблемнае пытаане.
Ваша праца з тэкстамі на гэтым не закончылася. Ці звярнулі вы ўвагу на тое, пра што тэксты, з якімі вы працавалі? Ці паспелі вы іх прачытаць? Дзеля чаго яны нам?

Канечне не толькі для таго, каб зрабіць аббітак літары, а таксама каб здабыць каштоўную і цікавую інфармацыю аб Ф. Скарыне і адукацыі таго часу. 

2.Знаёмства з новым матэрыялам. 
 Ваша наступная задача - уважліва прачытаць і паспрабаваць адказаць на пастаўленыя пытанні пасля ўрыўкаў. 
(Праца з тэкстамі можа быць арганізавана як у групах, так і ў парах - адзін тэкст на парту ( групу) у залежнасці ад колькасці тэксаў і колькасці вучняў. Даецца магчымасць азнаёміцца з тэкстам і самастойна знайсці адказ на пастаўленае пытанне пасля тэксту. Потым прапануецца агучыць адказ на ўвесь клас.)
 (Жыццю і дзейнасці беларускага і ўсходнеславянскага першадрукара Францыска Скарыны прысвечаны энцыклапедычны даведнік і манаграфіі, зборнікі і раманы, артыкулы і вершы.

У кнізе для чытання змешчаны ўрыўкі з літаратурна-біяграфічнага нарыса Анатоля Клышкі «Францыск Скарына, альбо Як прыйшла да нас кніга». Яны адлюстроўваюць галоўныя этапы жыццёвага шляху нашага славутага земляка).
2.Праца з дакументамі па пытаннях:
 ТЭКСТ 1

У слаўным горадзе Полацку

Дзень 6 сакавіка 1486 года запомніўся ўсім тады ў Полацку. Ды і не толькі ў Полацку.

Ранішняе сонца, якое цешыла ўжо вясновым цяплом, раптам пачало засланяцца цемраю. Людзі з жахам глядзелі, як яно ўсё меншала і меншала. Ці не канец свету? Чорны цень хутка бег па зямлі. Раптам зусім сцямнела. Набожныя пачалі горача маліцца: праваслаўныя — хрысцячыся двума пальцамі, чыноўнікі, якія толькі нядаўна дзеля пасад перакінуліся ў каталіцтва, збялеўшы, на момант завагаліся — жагнацца ім па-новаму, пяцярнёю, ці па-старому — двума пальцамі. Можа, усё ж бог праваслаўны? I каб не памыліцца, пачалі абкладваць сябе то двума пальцамі, то ўсёю жменяй.

Гулка бухалі званы полацкіх сабораў.

Узбуджаныя, зарыкалі каровы, забрахалі сабакі.

Суцэльная цемра схавала ўсё. I людзі адчулі страшэнны холад.

Але праз хвілю сонца зноў выбліснула. I ўсе ўсцешана ўздыхнулі. Полацкія католікі цяпер спешна замахалі толькі адною пяцярнёю. Зноў вярталася ранейшае жыццё са сваімі клопатамі, і каталіцкі бог яшчэ дапаможа ім прасунуцца па службе...

Мабыць, якраз у гэты час у жонкі праваслаўнага купца Лукі Скарыны нарадзіўся сын.

Бабка-павітуха, пакліканая з гэтай нагоды, абмывала немаўля і прыгаворвала:

А дай, божа, гэтай дзіцяці 

Усякую долю ўзяці

І хлебавую, і салявую, 

Трэцюю — здаровенькую.

Паважны Лука адно падтакваў: «Дай, божа!» 

Бабулька далей прыгаворвала над малым:

А спі доўга, 

Расці скора.

Бацьку, маці —

 На пацеху,

Чужым людзям — 

На паслугу...

I як у ваду глядзела. Паслужаць кнігі, «выложеныя доктором Франциском Скориною из славного града Полоцька... людем посполитым к доброму научению», а нашаму народу — на ўхвалу. I як бы ўспамін аб гэтым дні на гравюрах тых кніг будзе сустракацца сонечны дыск, прыслонены паўмесяцам...

Адкажыце на пытанні:
1. Чаму дзень нараджэння Ф.Скарыны быў незвычайным?
2. Чым займаўся бацька Скарыны?

Мы з вамі даведаліся, што Ф. Скарына навучаўся ў  2 універсітэтах: Кракаўскім і Падуанскім. А як жа праходзіла навучанне ў такіх установах у той час? 
ТЭКСТ 2
У Кракаўскім універсітэце

Мы не ведаем, як Ф. Скарына дабіраўся туды. Па-рознаму слаўся шлях тады ў навуку.

Адны ехалі ў прыгожых карэтах, пазвоньваючы бомамі на амаль бязлюдных тагачасных дарогах: вёска ад вёскі далёка, часам суткі і больш трэба ехаць, каб напаткаць якое паселішча... Хутка імчаць коні дрыкганты, запрэжаныя цугам. Так княжацкі ці баронскі сынок едзе са сваім слугою. А калі маладзейшы, то з апекуном.

Бяднейшыя ж выбіраліся пешкі — падвязаўшы да пояса чарнільніцу, павесіўшы збан цераз плячо, а ў рукі ўзяўшы на ўсякі выпадак добры кій.

Дарогі тады былі неспакойныя. Вакол непраходныя пушчы. Неаднойчы даводзілася прабірацца праз глухія, амаль непралазныя нетры, дзе лёгка мог сустрэць цябе мядзведзь, тур ці воўк. Не раз выпадала пераплываць і на бервяне шырокую раку. Начаваць дзесь у падстрэшшах або проста ў стозе ці пры раскладзеным вогнішчы на беразе ракі, ласуючыся злоўленаю рыбаю ці спечанаю ў прысаку бульбаю. Не, прабачце, бульбы яшчэ не было. Хрыстафор Калумб толькі што даплывае да ўсходніх берагоў Цэнтральнай Амерыкі.

Для людзей наша Зямля яшчэ пляскатая і плавае на трох кітах. Толькі праз пятнаццаць гадоў выправіцца Магелан у сваё кругасветнае падарожжа, якое ўпершыню дакажа чалавецтву, што Зямля — шар, і будзе атрымана ўяўленне пра яе памеры...

Запісваюць ва універсітэт на працягу ўсяго года. Таму спяшацца абавязкова да нейкай даты не трэба. Можна нават на нейкі час уладкавацца вучыць дзяцей дзе ў якой школцы, каб падзарабіць грошай, а тады рушыць далей.

Вядома, куды весялей і надзейней пусціцца ў дарогу не аднаму, а ўдвух, утрох і большым гуртам. Але тут зноў свае выгоды і невыгоды. Бо часам, яшчэ зглядзеўшы здалёк купку шкаляроў, гарадская варта зачыняе вароты, каб не ўпусціць у горад «гэтых накольнікаў», якія толькі і глядзяць, каб прыбраць,што нядобра ляжыць, ды «прыручыць» чужую гусь ці курыцу...

Некаторыя шкаляры выпраўляліся ў навуку, далучыўшыся да купецкага абозу. Відаць, якраз так і дабіраўся ў Кракаў наш Францішак, сын полацкага купца.

Ва універсітэт прымалі вучняў,не маладзейшых за 14 год. Але ж з бязвусымі вучыліся разам і даволі сталыя мужчыны. Быў жа выпадак, калі запісаліся адначасова бацька і яго сын...

Францішка пэўна ж уразіў сваімі высокімі мурамі, спічастымі вежамі старажытны Кракаў, бязмала ў тры разы большы, чым яго родны Полацк. Магутныя абарончыя збудаванні. Каралеўскі двор... I радавала вока блакітная Вісла, нібы родная Палата.

Кракаўскі універсітэт быў вядомы сваімі выдатнымі вучонымі — астраномамі, матэматыкамі. 3 паў-Еўропы сцякаліся сюды шкаляры. Асабліва шмат было з Венгрыі, Нямеччыны, Чэхіі. Гэтыя студэнты мелі тут нават свае асобныя бурсы-інтэрнаты. Дарэчы, з запісаных у 1504 годзе разам з Францыскам новых студэнтаў 150 былі іншаземцы.

Гэтыя студэнты прыносілі сюды звычаі сваіх народаў. Куды толькі лёс не закіне пасля Францішка! I ў тым, што ён хутка будзе асвойвацца ў розных краінах, сярод незнаёмых людзей знаходзіць сабе сяброў, паможа яму таксама інтэрнацкае жыццё.

Папулярнасці універсітэта спрыяла тое, што ён, як на той час, быў даволі дэмакратычны. Палову яго выхаванцаў складалі дзеці рамеснага і гандлёвага люду; дзяцей сялян вучылася тут аж да 10 працэнтаў, што было «незвычайна шмат» у параўнанні з тагачаснымі такімі ж установамі феадальнай Еўропы. У тыя гады студэнтаў налічвалася ўжо да трох тысяч. Хоць як на ўсю Польшчу ды прылеглыя Літву, Беларусь, Украіну не вельмі шмат. Бо ў чэшскай Празе ва універсітэце налічвалася ў тыя часы 7—8 тысяч студэнтаў.

Трапіўшы ва універсітэт, Францішак, напэўна, спярша пастараўся расшукаць у ім сярод студэнтаў ці выкладчыкаў свайго земляка...

Адкажыце на пытанні:
1. Якімі шляхамі жадаючыя вучыцца дабіраліся да універсітэтаў?
2. Які быў узрост студэнтаў?

3. З якіх краін прыходзілі вучыцца ў Кракаўскі універсітэт?

ТЭКСТ 3

 У Падуі
У 1512 годзе Скарына апынуўся ўжо ў далёкай Італіі ў Падуі, куды ён падаўся, каб паглыбіць свае веды ў медыцыне.

Скарына, бясспрэчна, мог атрымаць ступень доктара медыцыны і ў якім іншым універсітэце, бліжэй да радзімы, скажам, там, дзе ён атрымаў годнасць доктара філасофіі. Куды бліжэй, чым далёкая Падуя, былі вядомыя універсітэты Германіі. Але, не зважаючы на тысячы кіламетраў, поўных невядомасці, небяспекі, выбіраецца юнак у Італію.

Яна, Італія, першая сярод краін Еўропы пазбавілася сну сярэднявечча. У яе і раней больш, чым дзе, жыла памяць аб вялікай старажытнай культуры Грэцыі і Рыма.

А для ўсёй тагачаснай адукаванай Еўропы Падуя была вядомая сваім універсітэтам, які далёка апярэдзіў усе іншыя ў Францыі, Нямеччыне і нават у Італіі. Бо італьянскія універсітэты якраз і вылучаліся тым, што ў іх права, прыродазнаўства займалі самае пачэснае месца. I, можа, найменш, чым дзе, адводзілася тут месца багаслоўю.

Сюды — у цэнтр еўрапейскай навукі — і падаўся Скарына, каб атрымаць званне доктара лекарскіх навук.

Вядома, атрымаўшы ступень доктара, навуковец адразу ж як бы пераходзіў у вышэйшае саслоўе грамадства. Ён мог прысутнічаць на пасяджэннях урада. Яму ўжо не трэба было плаціць падаткаў, ён вызваляўся ад звычайнай вайсковай службы, а правініўшыся, падлягаў асобнаму суду, і яго ўжо не можна было катаваць.

9 лістапада ў аўторак, у біскупскім палацы ў прысутнасці самога біскупа вікарыя трымае спецыяльны экзамен па медыцыне. Францыск Скарына гэтак пахвальна і бездакорна адказаў на гэтым сваім строгім экзамене, на памяць працытаваўшы дадзеныя яму пытанні і выдатнымі доказамі запярэчыўшы па іх, што ўсімі прысутнымі там дактарамі, пры поўнай адсутнасці нязгодных, быў ухвалены і прызнаны годным да лекарскіх навук і ў прынятым парадку абвешчаны доктарам лекарскіх навук.

 Адкажыце на пытанні:
1.Якую адукацыю набыў Ф. Скарына ў Падуі?
2.Якія прывілеі надаваліся пасля атрымання вышэйшай адукацыі?

      ТЭКСТ 4

У Празе Чэшскай
Чаму Скарына апынуўся ў Празе, чаму якраз гэты горад выбраў ён для друкавання кніг?

Зноў - толькі здагадкі.

Мяркуюць, што Францыска пасля яго вяртання з Падуі кароль Сігізмунд I мог запрасіць сакратаром пры перагаворах польскага, чэшскага і венгерскага каралёў з імператарам Максіміліянам I у Вене. Сігізмунд быў тады апекуном маладога чэшскага караля Людовіка, свайго пляменніка, і мог пакінуць Францыска пры чэшскім каралеўскім двары.

3 другога боку, Скарына, відаць, меў нямала сяброў сярод чэхаў і не толькі ў студэнцкія часы. Яшчэ ў маленстве ён бачыў у родным Полацку чэшскіх вайсковых спецыялістаў, якія былі запрошаны для абароны горада. У тыя часы на тэрыторыі Беларусі служылі ў войску чэшскія роты. Былі чэхі і сярод полацкага духавенства. Вядомы, напрыклад, «Апостал», перапісаны ў 1398 годзе для полацкага епіскапа Феадосія «шматгрэшным Янам, родам чэх». У недалёкай ад Полацка Дзісне ў манастыры былі іканапісцамі таксама чэхі Марцін і Мікалай.

Але, пэўна ж, Прага прыцягвала тым, што ў ёй ужо друкавалі кнігі на роднай мове чэхаў, што адсюль можна было наладзіць сувязь з такімі цэнтрамі еўрапейскага кнігадруку, як Нюрнберг, Аўсбург, Венецыя.

А быў жа непачаты край работы. Апрача таго што трэба было раздабыць шматлікія тэксты кніг — рукапісныя стараславянскія, друкаваныя чэшскія, лацінскія, якія патрэбна было мець пры зверцы са сваім перакладам, неабходна было адліць новыя, не лацінскія шрыфты, падшукаць кваліфікаваных друкароў, гравёраў, мець паперу.

У паперах пражскага магістрата Скарынавы кнігі не ўпамінаюцца. Некаторыя вучоныя нават мяркуюць, што Скарына заснаваў свой друк у Празе нелегальна.

I можна толькі здзіўляцца, як — не ў сябе на радзіме, а ў чужым горадзе! — Францыск паспеў усё гэта наладзіць так, каб пасля за выключна кароткі час выдаць больш за два дзесяткі кніг...
Адкажыце на пытанні:

1. Якія складанасці сустрэлі Ф. Скарыну падчас яго дзейнасці ў Празе?
2. На якой мове друкавалі чэхі свае кнігі?

      ТЭКСТ 5

 Скарына на Градчанах
Апошні перыяд жыцця Францыска Скарыны, калі ён зноў апынуўся ў Празе і заснаваў там батанічны сад, апісваецца ў аповесці Алега Лойкі «Скарына на Градчанах».

Куфар бацькі Францыска быў сапраўды найдзівоснейшым куфрам. I гэта асабліва адкрыў для сябе малы Францішак, калі пачаў чытаць не кароткія пасляслоўі, а доўгія прадмовы. I вось ужо самую вялікую прадмову бацькі свайго чытае малы Францішак. Прадмова — самая першая ў пераплеценай бацькавай Бібліі. Называецца яна «Прадмова доктара Францыска Скарыны з Полацка ва ўсю Біблію беларускай мовы». Трэба сказаць, што любімымі прадмовамі малога Францішка цяпер увогуле сталі самыя, самыя доўгія. Прадмова да Бібліі была самай доўгай, а таму яна стала і самай любімай.

3 прадмовы да ўсяе Бібліі малы Францішак асабліва любіў перачытваць вось якія мясціны:

«Хочаш ведаць граматыку або, па-беларуску кажучы, грамату, якая добра чытаць і гаварыць вучыць... чытай!..»

«З'явілася ў цябе любоў да пазнання логікі, якая вучыць з доказамі адрозніваць праўду ад крыўды, — чытай!..»

«...Задумаеш спасцігнуць уменне рыторыкі, што па-нашаму называецца красамоўствам, — чытай!..»

Граматыка, логіка і рыторыка называліся ў прадмове трыма навукамі славеснымі. Але чытаць, аказваецца, трэба чалавеку на свеце не толькі для таго, каб пазнаць навукі славесныя, але і каб умець спяваць, лічыць, мераць зямлю, быць астраномам, падлічваючы ў небе зоркі, вывучаючы сонца і месяц. Так малы Францішак даведаўся, што акрамя трох славесных навук ёсць яшчэ чатыры іншыя — музыка, арыфметыка, геаметрыя і астраномія. I гэтыя сем навук ёсць навукі вызваленыя. Значыць, бацька яго, Францыск Скарына, пазнаў іх так дасканала, што быў названы іншымі дактарамі доктарам у вызваленых навуках. А колькі ж навук яшчэ пазнаў бацька Францыск, каб стаць доктарам і ў лекарскіх навуках? На гэтае пытанне адказу ў прадмове да ўсяе Бібліі малы Францішак не вычытаў. Ды было цяпер яму і без таго зразумела, чаму ўсе суседзі, усе пражане так шануюць яго бацьку, так паважаюць.

Адкажыце на пытанні:

1. Які запавет пакінуў нам Ф. Скарына ў сваёй прадмове да “Бібліі”?

2. Як лічыў Ф. Скарына, для чаго патрэбна было чытаць кнігі?
ФІЗКУЛЬТХВІЛІНКА   ( для вачэй) 3 хвіліны.
З-за парт устанем моўчкі,

Каб адпачыць нам трошкі,

Бо надта доўга працавалі:

Пісалі, слухалі, чыталі.


На “раз” заплюшчым вочы,


Як робім мы ўночы,


Пасля разочкі тры міргнём


І зноў з пачатку ўсё пачнём.

На “два” пацягнемся вышэй,

Прысядзем потым мы ніжэй.

І зноў устанем, хлопнем раз,
Хай будзе ў нас здаровы клас!


На “тры” паскачам трохі,


Каб разамнуць нам ногі.

Цяпер я вам даю наказ-

Размінку зробім яшчэ раз.

                       ТЭКСТ 6
Года ад нараджэння Сына Божага 1512 у пятніцу 5 лістапада ў храме святога Урбана ў горадзе Падуі, які сто гадоў таму ўвайшоў у склад Венецыянскай рэспублікі, сабралася калегія найслаўнейшых падуанскіх дактароў мастацтва і медыцыны.

Вучоныя мужы ціха перамаўляліся. Прайшла чутка, што сённяшняе пасяджэнне будзе разглядаць не зусім звычайную справу.
Слова ўзяў віцэ-прыёр калегіі доктар Фадзей Мусаці:
— Вашы дастойнасці! Прычына склікання высокага сходу вымагае ад кожнага з нас паважнасці і добрае волі. Да нас прыбыў вельмі вучоны і бедны малады чалавек, доктар мастацтваў, родам з надзвычай далёкіх краін, што знаходзяцца, магчыма, за чатыры тысячы і болей міляў ад гэтага слаўнага места. Імем любові да Бога ён просіць дазволу здаць пры нашай калегіі экзамен па медыцыне. 3 ласкі вашых дастойнасцяў адрэкамендую яго: Францыск, сын Лукі Скарыны з Полацка, беларус.
Віцэ-прыёр зрабіў знак рукою, і ў залу ўвайшоў сам падарожнік. На ім быў убор чалавека, якога кормяць вольныя мастацтвы,— строгі каптан з квадратным выразам, але нязвычныя італьянцам вусы, валасы колеру восеньскае саломы і нетутэйшы халаднаваты блакіт вачэй выдавалі ў ім чужаземца.
Адкажыце на пытанні:
1.Аб чым ідзе гаворка ў тэксце?
2.Як выглядаў падарожнік?

ТЭКСТ 7
Сябры калегіі глядзелі на яго трохі насцярожана і з цікавасцю. Гэты малады 

доктар прыйшоў з паўночнай, амаль казачнай краіны гіпербарэйцаў.

Аўтары некаторых кніг сцвярджаюць, што зоркі свецяць там удзень і ўначы, а паветра замярзае і падае на дол, што золата ў той краіне нязмерна болей, чым жалеза, па гарадскіх вуліцах гуляюць белыя мядзведзі, а людзі, не раўнуючы як цыклопы, маюць па адным воку пасярод ілба.
Як ні дзіўна, вачэй у сына Лукі з Полацка было двое, і гаварыў ён на лаціне, якая нічым не саступала лацінскай мове прысутных. Францыск пацвердзіў свой намер здаць экзамен і, паводле звычаю, дакляраваў паўсюль спрыяць славе Падуанскага універсітэта. Калі пачалося абмеркаванне, прамоўцы пазіралі на іншаземца, ужо не хаваючы прыхільнасці, Віцэ-прыёр Мусаці прапанаваў:
— Хто не пярэчыць супроць таго, каб шаноўны пан Францыск атрымаў званне доктара медыцыны з усімі адпаведнымі перавагамі, няхай пакладзе свой шар у чырвоную вазу на знак згоды, а хто так не лічыць, няхай пакладзе ў зялёную.
Адзін за адным шары сяброў калегіі падалі ў чырвоную вазу.
Адкажыце на пытанні:
1. Як ўяўлялі сабе беларусаў у другіх краінах?

2. Якім чынам было вырашана пытанне аб экзамене для Ф. Скарыны?

ТЭКСТ 8
Па дарозе ў заезны двор — гасподу — Францішак паспеў яшчэ зайсці ў знакамітую сямікупальную царкву святога Антонія і пабачыць у капліцы пры ёй фрэскі Тыцыяна і ягоных вучняў. Пашанотліва спыніўся ён перад рэнесансавым будынкам Падуанскага універсітэта, заснаванага яшчэ ў 1222 годзе.
Павячэраўшы ў карчме на першым паверсе, полацкі вандроўнік падняўся да сябе ў пакой, запаліў свечку і разгарнуў адну з раскладзеных на стале кніг. Хоць першы экзамен прызначылі на заўтра, гэтым вечарам розум і сама душа не былі настроеныя на навуковыя заняткі. Перад вачыма паплылі малюнкі маленства: двор Лукаша Скарыны на Верхнім замку, бераг Палаты, адкуль у летнюю спёку так цудоўна даць нырца ў чыстую халаднаватую ваду, паездкі ў бацькаў маёнтак Тройдавічы, навучанне ў полацкіх манахаў-бернардзінаў...
На змену гэтым успамінам прыйшлі іншыя — Кракаў, універсітэт. Юнакі з беларускіх земляў, а сярод іх і палачане, ужо даўно праклалі туды шлях, атрымоўваючы там асвету, і навуковыя званні.

Адкажыце на пытанні:
1.Дзе жыў Ф. Скарына падчас падрыхтоўкі да экзаменаў?
2. Аб якім горадзе ідзе гаворка?

ТЭКСТ 9
З агульнае згоды Скарына быў ацэнены як падрыхтаваны і варты быць дапушчаны да асобага экзамену па медыцыне пад апекаю шаноўных паноў магістраў Францыска дэ Ноалі, Францыска дэ Эстэ, Гераніма Амела, Барталамеа Барызона і Гераніма дэ Урбіна».
Дакументы, на жаль, не паведамляюць пытанняў падуанскай прафесуры і адказаў полацкага вандроўніка — пра гэта можна толькі здагадвацца. Медыцынская навука ў Скарынавы часы лічыла, што псіхічныя і фізічныя хваробы найперш залежаць ад Божай або д'яблавай сілы. Целу вярталі здароўе адварамі, настоямі ды іншым лекавым зеллем, а душу ўздараўлялі святым словам. Магчыма, Францішак казаў экзаменатарам, што гаючае жыццядайнае слова найлепей браць з псалмоў цара Давіда ды з Саламонавых прыпавесцяў, з пасланняў апостала Паўла ды з Евангелля ад Лукі. 
Пазней ён напіша пра святога Луку: «Будучы лекарем телесным досконалым, видяй вси  речи телесные, иже суть суетны и минущи, возжале быти лекарем душ наших... Знаубо, иже не толико жив ест человек хлебом или лекарством, но более всяким словом”. Цудоўна ведаючы лекавыя ўласцівасці раслінаў, Скарына разам з тым быў перакананы, што галоўная мэта медыка — вярнуць хвораму спакой душы.
I зноў дамо слова дакументу: «У аўторак 9 лістапада ў Падуі, у біскупавым палацы пад старшынствам знанага доктара Фадзея Мусаці і ў прысутнасці выдатнага вучонага ў галіне мастацтваў і медыцыны пана Францыска Фульманэлі з Вероны, а таксама перад усімі дактарамі калегіі выбітны доктар мастацтваў беларус Францыск, сын Лукі Скарыны з Полацка, здаваў экзамен у адмысловым і строгім парадку па пытаннях, прапанаваных яму раніцою таго дня, і атрымаў аднадушную ўхвалу прысутных вучоных. Пан віцэ-прыёр абвясціў яго паводле ўсіх адпаведных правілаў доктарам медыцынскіх навук, пасля чаго вядомы доктар мастацтваў і медыцыны пан магістр Барталамеа Барызон ад свайго імя і ад калегаў паднёс яму знакі доктарскае годнасці».
Адкажыце на пытанні:
1.Чым медыцынская навука тых часоў адрозніваецца ад сённяшняй?

2. Як вызначаў Ф. Скарына галоўную мэту медыка таго часу?

3.  Выніковае падагульненне ( Праца з прэзентацыяй.)
Я прапаную вам праглядзець камп’ютэрную прэзентацыю, якая сістэматызуе нашы веды пра Ф. Скарыну. Да некаторых слайдаў я прапаную вам самім падабраць подпісы . ( праца з прэзентацыяй ( калі няма тэхнічнай магчымасці, то замацаванне ведаў магчыма арганізаваць праз працу з фотаздымкамі  ( Дадатак  3)     (10 хвілін).

• Полацк – Радзіма Францыска Скарыны;

• Пачатак адукацыі – Кракаў;

• Падуанскі універсітэт;

• Зала 40;

• Кнігавыдавецкая дзейнасць;

• Ф. Скарына – мастак;

• Памяць аб Скарыне сёння.

• Нарадзіўся каля 1490 г.

• Прага, 6 жніўня 1517 г. 

Выданне “Псалтыра”

• 1522 г. – “Малая

падарожная кніжка”

• 1525 г. – “Апостал”



[image: image21.emf]Мастак Ф. Скарына



[image: image22.emf]Музей кнігадрукавання ў Полацку



[image: image23.emf]Кнігі з музея кнігадрукавання



[image: image24.emf]Музей і бібліятэка імя Ф. Скарына

ў Лондане

• Праводзяць курсы

лекцый па

беларусазнаўству


Вывад:
 ( пажадана, каб яго зрабілі вучні)

Ф. Скарына  - выдатны прадстаўнік беларускага народа. Яго справа паклала пачатак асветніцкай дзейнасці на Беларусі. І. Фёдараў, яго вучань, пачаў выдавецкую дзейнасць на Рускіх землях.
5. Рэфлексія
Вы, напэўна, памятаеце, што падчас выдавецкай дзейнасці Ф. Скарына выкарыстоўваў на сваіх гравюрах розныя знакі. Я прапаную вам вызначыць свае адносіны да нашага занятка з дапамогай такіх знакаў. ( глядзі дадатак – рэфлексіўны канверт)
СОНЕЙКА –  натхненне

ВАГІ – спакой

ПЧАЛА – працавітасць

ПЯСОЧНЫ ГАДЗІННІК – хуткаплыннасць часу

 Настаўнік можа таксама вызначыць свой псіхалагічны стан з дапамогай знакаў

 ( вучням гэта цікава).

ДАДАТАК 1
Францішак Скарына

1490(?) - 1551(?)
Беларускі і ўсходнеславянскі першадрукар, мысліцель-гуманіст, асветнік, вучоны і пісьменнік эпохі Адраджэння. Нарадзіўся ў Полацку ў сям’і купца Лукі Скарыны. Пачатковую адукацыю атрымаў у Полацку і, відаць, у Вільні. Вучыўся на філасофскім факультэце Кракаўскага універсітэта, дзе атрымаў вучоную ступень бакалаўра філасофіі. У 1507 - 11, на думку даследчыкаў, працаваў і вучыўся ў Заходняй Еўропе. У 1512 атрымаў у Падуанскім універсітэце ступень доктара медыцыны. Меў таксама ступень доктара вольных навук. Пры матэрыяльнай падтрымцы віленскіх мецэнатаў Якуба Бабіча і Багдана Онькава ён стварыў у Празе першае ў гісторыі беларускае выдавецтва. Надрукаваў 23 кнігі Бібліі пад агульным загалоўкам "Библия руска, выложена доктором Франциском Скориною из славного града Полоцька, богу ко чти и людем посполитым к доброму научению". Вярнуўшыся не пазней 1521 на радзіму, С. стварыў у Вільні новае выдавецтва, абсталяваў у доме Бабіча друкарню, пракаменціраваў і выпусціў на царкоўнаславянскай мове некалькі выданняў пад агульным загалоўкам "Малая падарожная кніжка" (каля 1522), дзе аб’яднаны Псалтыр, Часасловец, Шасцідневец, 8 акафістаў, 10 канонаў, Саборнік (уключае "Святцы" і Пасхалію са звесткамі з астраноміі і грамадзянскага календара, пасляслоўе); у 1525 апублікаваў "Апостал". 
Адначасова Скарына служыў сакратаром і ўрачом у віленскага біскупа, разам з братам Іванам займаўся камерцыйнымі справамі. Даследчыкі (А.В.Флароўскі, І.І.Первольф) лічаць, што ў канцы 1520-х гадоў Скарына наведаў Маскву, дзе спрабаваў зацікавіць рускі ўрад кнігавыдавецкай справай. У 1530 па запрашэнні прускага герцага Альбрэхта Гагенцолерна наведаў Кёнігсберг, у сярэдзіне 1530 вярнуўся ў Вільню. Каля 1535 выехаў у Прагу, дзе працаваў каралеўскім батанікам; там і памёр, пакінуўшы спадчыну сыну Сімяону. 

Скарына ажыццявіў першае ў гісторыі ўсходнеславянскай культуры навукова-рэнесансавае выданне Бібліі, якую ён разглядаў як вынік шматвяковага духоўнага вопыту чалавецтва, крыніцу мудрасці, навукі, тэарэтычнай і практычнай (маральнай) філасофіі. 
Скарына - пачынальнік папулярных у 16-17 ст. жанраў беларускай літаратуры: прадмоў, пасляслоўяў, публіцыстыкі. Прадмова ўзнікла ў сярэдневяковай літаратуры і прыжылася ў айчыннай пісьменнасці 10-14 ст. Аднак самастойнае значэнне яна набыла з развіццём кнігадрукавання і ростам аўтарскага самаўсведамлення. Скарына добра ведаў "прадмоўніцкую" традыцыю заходнееўрапейскіх і славянскіх літаратур, увёў гэты жанр у шырокі ўжытак, надаў яму філасофска-асветніцкі, навучальна-дыдактычны і маральна-этычны змест. Ён адмовіўся ад сярэдневяковых ананімна-этыкетных прадмоў, яскрава раскрыўся ў прадмовах як творчая асоба - пісьменнік, перакладчык, філосаф і вучоны. Ён не любіў аднастайнасці, шукаў варыянты сваіх прадмоў, называючы іх то "предъсловиями", то "сказаниями" або зусім па-сучаснаму - "предмовами". 
Лаканічныя пасляслоўі Скарыны не маюць назваў, па форме гэта кароткія допісы. Аднак ім Скарына надаваў не толькі інфарматыўныя, але ідэалагічныя і эстэтычныя функцыі. Яны падзяляюцца на поўныя, скарочаныя, кароткія і нават аднасказавыя. Агульным для ўсіх пасляслоўяў з’яўляецца паведамленне пра заканчэнне кнігі. Аднак гэта не толькі інфармацыя. Паняцце закончанасці (прынцып "fіnіtе") - важны кампанент рэнесансавай эстэтыкі, арыентаванай на класічную завершанасць мастацкага твора. 

Скарына - заснавальнік яшчэ аднаго "мікражанру" ў беларускай літаратуры - анатацыі да кнігі. Адрасуючы плён сваей "пільнасці і працы" шырокаму дэмакратычнаму чытачу, ён клапаціўся пра яе даступнасць, тлумачыў сюжэт, кампазіцыю, галоўныя вобразы. Яго анатацыі сведчаць пра асветніцкі, "вучыцельны" кірунак першадрукаваных беларускіх кніг. 
. Скарына не прафесійны тэолаг, а хутчэй асветнік, настаўнік і грамадскі дзеяч, папулярызатар айчыннай і агульначалавечай культурнай спадчыны. 
Ён першы праспяваў гімн беларускай мове, пераконваў чытачоў у яе грамадскай і духоўнай каштоўнасці. Там, дзе рамкі прозы аказваліся недастатковымі для выяўлення пачуццяў прыгожага і ўзнёслага, аўтар уводзіў у тэксты сілабічныя вершы
Скарына быў выразнікам духоўных патрэб тых грамадскіх колаў, у светапоглядзе якіх пад уплывам эканамічных, сацыяльна-палітычных і культурных зрухаў эпохі Адраджэння намеціўся некаторы адыход ад сярэдневяковых уяўленняў. Характар філасофска-этычных поглядаў Скарыны выявіўся ў своеасаблівым сінтэзе хрысціянскіх, антычных і рэнесансава-гуманістычных ідэй. Істотна паўплывала на яго светапогляд старажытная народна-этычная і эстэтычная, а таксама літаратурна-філасофская спадчына. Біблейская традыцыйна хрысціянская этыка мадэрнізуецца і адаптуецца Скарынай у адпаведнасці з ідэйнымі запатрабаваннямі эпохі Адраджэння, актуальнымі сацыяльна-палітычнымі і нацыянальна-культурнымі задачамі беларускага, украінскага і рускага народаў. У цэнтры яго ўвагі - праблема чалавека і грамадства. Скарына разглядаў і вырашаў пытанні сэнсу жыцця, духоўнага свету, годнасці чалавека, паходжання маральных уяўленняў, духоўна-маральнай свабоды, агульнага і індывідуальнага дабра, грамадзянскай актыўнасці і інш. Ён зрабіў спробу перагледзець сярэдневяковую трактоўку праблемы чалавечага існавання, паводле якой зямное жыццё чалавека - толькі падрыхтоўка да жыцця на тым свеце. Сцвярджаючы самакаштоўнасць чалавечага жыцця, ён рэабілітаваў зямное быццё. 
Этыка Скарыны арыентуе чалавека на грамадска - карыснае зямное жыццё, служэнне "пожитку посполитому", пастаяннае інтэлектуальна-маральнае ўдасканаленне, "абы научившися мудрости" людзі "добре жили на свете".
Палітычны ідэал карыны. - асветная, гуманная і моцная манархічная ўлада. На яго думку, правіцель павінен быць набожным, мудрым, адукаваным, дабрачынным, чулым, справядлівым да сваіх падданых. Ён абавязаны кіраваць краінай у строгай адпаведнасці з законамі, сачыць за правільным выкананнем законаў. Адначасова правіцель павінен быць моцным і грозным, умець у неабходным выпадку абараніць свой народ. Перавагу Скарына аддаваў "мірнаму гасудару". Не адмаўляў ён і існавання ў грамадстве класавых супярэчнасцей, хоць лічыў, што ўзаемаадносіны паміж "богатыми" і "убогими" павінны складвацца на аснове "братолюбия", "друголюбия". Яму ўласцівы сацыяльны дэмакратызм, арыентацыя на "людей простых, посполитых". Далёкі ад пачуцця элітарнасці, выбранасці, ён звяртаўся да народа як роўнага, верыў у яго інтэлектуальныя і маральныя магчымасці, высокія грамадзянскія пачуцці. 

Скарына быў не толькі вучоным-прававедам, але і юрыстам-практыкам. Ён неаднаразова выступаў у судах як абаронца асабістых інтарэсаў і інтарэсаў сваіх блізкіх. Так, у пач. 1530-х гадоў ён выступаў як уладальнік спадчыны сваёй жонкі ў Віленскім судзе, потым у судзе віленскага біскупа і ў велікакняжацкім судзе. З мэтай абароны ад праследаванняў розных суцяжнікаў Скарына атрымаў у 1532 спецыяльны прывілей, паводле якога вызваляўся ад юрысдыкцыі ўсіх мясцовых судоў і ўсе абвінавачванні і іскі супраць яго маглі прад’яўляцца толькі ў велікакняжацкі суд. Аналіз асноўных дзяржаўна-прававых ідэй Скарына сведчыць аб яго рэнесансава-гуманістычных поглядах і аб значным укладзе, які ён зрабіў у беларускую прававую навуку, асабліва ў тэорыю дзяржавы і права. Супастаўленне яго прававых ідэй са зместам Статута 1529 дазваляе прыйсці да высновы пра яго магчымы ўдзел у распрацоўцы гэтага зводу законаў. 

 ДАДАТАК 2.
Да фотаздымкаў неабходна падабраць подпісы. Мэтазгодна выкарыстаць у канцы занятка, калі няма магчымасці паказаць прэзентацыю.
ФОТА 1
Помнік Ф. Скарыне ў Полацку ( скульптар А. Глебаў)

ФОТА №2

Развітанне з Полацкам ( карціна  Я. Драздовіча,1944 г.)


[image: image26]
ФОТА№3   Знешні выгляд студэнтаў і настаўнікаў Кракаўскага універсітэта

ФОТА №4
Унутраны дворык Кракаўскага універсітэта

[image: image28]
ФОТА №5
Унутраны дворык Падуанскага універсітэта

ФОТА №6

Унутраны дворык Падуанскага універсітэта

 ФОТО № 7 Унутраны дворык Падуанскага універсітэта

ФОТА №8 Зала “40”
ФОТО №9 Зала “40”

 SHAPE  \* MERGEFORMAT 

ФОТА №10
Пачатак выдавецкай дзейнасці ( Карціна П. Сяргеева “Скарына  ў друкарні, 1957 г.)

ФОТА №11
Гравюрны партрэт Ф. Скарыны з Бібліі

ФОТА №12
Самсон і леў. Гравюра з тытульнага ліста “Кнігі суддзяў” Ф. Скарыны

 ФОТА №13
Тытульны ліст “Бібліі Рускай”

ФОТА №14,15,16
Памяць пра Ф. Скарыну

 SHAPE  \* MERGEFORMAT 

ФОТА №17
Габелен “Нараджэнне Ф. Скарыны” ( У. Маркавец,1986 г.)

ФОТА №18
І. Давыдовіч “Першадрукар Ф. Скарына”, 1968 г.)

ФОТА №19

Унутраны дворык музея кнігадрукавання ў г. Полацку.

 ФОТА №20
Бібліятэка і музей імя Ф. Скарыны ў Лондане.

